25PES-67
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Pedro González Felipe jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:
Urtarrilaren 29an, Hezkuntzako kontseilari Gimeno jaunak adierazi zuen "terrorismoagatiko kondenak izan dituzten ezin konta ahala irakaslek lan egin dutela UPNrekin". Adierazpen horiek ikusita, honako hau jakin nahi dut:
1. Kontseilariak ezagutzen al du Nafarroako hezkuntza-sisteman irakasle modura lan egin duen inor Zigor Kodearen azaroaren 23ko 10/1995 Lege Organikoaren II. liburuaren XXII. tituluaren VII. kapituluko delituren bat dela-eta kondenaturik eta desgaitu gabe zegoena?
Erreparatu galderan espresuki itauntzen dela 251/1993 Legegintzako Foru-dekretuak jasotzen duen kasuan egon ez diren edo ez dauden pertsonez; hau da, funtzio publikoak betetzeko desgaiturik edo suspenditurik ez zeuden eta zerbitzutik bereizirik ez zeuden pertsonez, kontseilariak 11-25/PEI-00124 informazio-eskariari emandako erantzuna ikusita.
2. Hala baldin bada, kontseilariari eskatzen diot zehaztu dezan zer pertsonari buruz ari zen: pertsona horien izen-abizenak, zer egunetatik zer egunetara egin zuten lan eta zer ikastetxetan egin zuten lan.
3. Hala ez baldin bada, zer iturri erabili zuen kontseilariak baieztapen horiek egiteko? Erabilitako iturrien kopia eskatzen dut.

